ՀԻՄՆԱՎՈՐՈՒՄ 
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
Հայաստանի Հանրապետության կառավարության որոշման նախագծով նախատեսվում է ՀՀ շրջակա միջավայրի նախարարության էկոպարեկային ծառայությանը 2024 թվականի պետական բյուջեով հատկացված միջոցների հաշվին կատարել վերաբաշխում 509 512 000 ՀՀ դրամի չափով՝ գումարն ուղղելով էկոպարեկային ծառայության ՀՀ Սյունիքի մարզային վարչության տեխնիկական կարողությունների ընդլայմանը։
2. Ընթացիկ իրավիճակը և առկա խնդիրներ
2024 թվականի հունվարի 1-ից ուժի մեջ է մտել  «Էկոպարեկային ծառայության մասին» ՀՀ օրենքը  (այսուհետ՝ Օրենք), համաձայն որի էկոպարեկային ծառայությունն (այսուհետ՝ Ծառայություն) իրականացնում է պետական անտառներում, անտառային հողերում և բնության հատուկ պահպանվող տարածքներում պահպանության և անտառային ու բնության հատուկ պահպանվող տարածքների օրենսդրության կիրառման նկատմամբ պետական հսկողության գործառույթներ 24/7 ռեժիմով։ Ծառայության կառուցվածքում գործող ՀՀ Լոռու մարզային վարչության, ՀՀ Վայոց ձորի և Արարատի մարզային վարչության, ՀՀ Սյունիքի մարզային վարչության, ՀՀ Շիրակի և Արագածոտնի մարզային վարչության, ՀՀ Տավուշի մարզային վարչության, ՀՀ Կոտայքի և Գեղարքունիքի մարզային վարչության, Երևան քաղաքի և ՀՀ Արմավիրի  մարզային վարչության տարածքային ստորաբաժանումների գործառույթների լիակատար շրջանակի ապահովման, ռեսուրսների արդյունավետ օգտագործման և թերծանրաբեռնվածությունից խուսափելու նպատակով ներկայումս ընթանում են տեխնիկական հագեցվածության ապահովման և կարողությունների ընդլայման գործընթացները։ 
Օրենքի 4-րդ հոդվածով սահմանված Ծառայության լիազորությունները Հայաստանի Հանրապետության ամբողջ տարածքում պատշաճ իրականացնելու նպատակով անհրաժեշտ է թվով 142 հատ գործառնական ավտոմեքենա, որոնց պահանջը պայմանավորված է այն հանգամանքով, որ Ծառայությունը պետական անտառներում, անտառային հողերում և բնության հատուկ պահպանվող տարածքներում պահպանության և անտառային ու բնության հատուկ պահպանվող տարածքների օրենսդրության կիրառման նկատմամբ պետական հսկողության գործառույթներն իրականացնելու է իր 7 մարզային վաչությունների և դրանց 18 տեղամասերի միջոցով։ 
Ծառայությունն իր գործառույթներն իրականացնելու է ՀՀ կառավարության 2005 թվականի դեկտեմբերի 29-ի N 2329-Ն որոշմամբ սահմանված գունավոր երանգավորում և առկայծող փարոսիկ ունեցող ավտոմեքենաներով։ Գործառնական ավտոմեքենաները հագեցված են լինելու նաև հակահրդեհային միջոցներով (ջրի բաք, հակահրդեհային խողովակներ, կրակմարիչներ և այլն)՝ հաշվի առնելով Օրենքի 3-րդ հոդվածի 1-ին մասի 3-րդ կետով ամրագրված (…), անտառներում և բնության հատուկ պահպանվող տարածքներում հրդեհային անվտանգության նկատմամբ հսկողության իրականացման խնդիրները։
Գործառնական ավտոմեքենաների քանակը կախված է այդ տեղամասերի կողմից պահպանվող տարածքների մակերեսից և ծառայողների քանակից (Օրենքի 31-րդ հոդվածի 2-րդ մասի համաձայն՝ ծառայությունը կազմակերպվում է շուրջօրյա` Ծառայության ստորաբաժանումներից նշանակված կարգախմբերի միջոցով հերթափոխի սկզբունքով, իսկ Օրենքի 23-րդ հոդվածի 1-ին մասի համաձայն Ծառայության կարգախումբը կազմված է առնվազն երկու Ծառայողից)։
Վերոնշյալ հանգամանքով պայմանավորված՝ Ծառայության մարզային վարչությունների կողմից պահպանվող տարածքների մակերեսը, անհրաժեշտ մեքենաների քանակը և ծառայողների քանակը բերված են ստորև.
[bookmark: _GoBack]1) ՀՀ Լոռու մարզային վարչություն – 112 565.3 հա, 24 գործառնական մեքենա և 194 հաստիք,
2) ՀՀ Վայոց ձորի և Արարատի մարզային վարչություն - 60 262.6 հա, 18 գործառնական մեքենա և 118 հաստիք,
3) ՀՀ Սյունիքի մարզային վարչություն - 149 792.9  հա, 22 գործառնական մեքենա և 184 հաստիք,
4) ՀՀ Շիրակի և Արագածոտնի մարզային վարչություն - 36 885.5  հա, 14 գործառնական մեքենա և 100 հաստիք,
5) ՀՀ Տավուշի մարզային վարչություն - 157 605.8 հա, 36 գործառնական մեքենա և 257 հաստիք,
6) ՀՀ Կոտայքի և Գեղարքունիքի մարզային վարչություն - 184 696.9 հա, 19 գործառնական մեքենա և 162 հաստիք,
7) Երևանի և ՀՀ Արմավիրի մարզային վարչություն - 1 615.42 հա, 9 գործառնական մեքենա և 46 հաստիք։
ՀՀ Սյունիքի մարզային վարչության «Կապանի», «Սյունիքի», «Սիսիանի» և «Զանգեզուր» կենսոլորտային համալիր» տեղամասերի գործառույթների և աշխատանքների արդյունավետ կազմակերպման և իրականացման, օրենսդրությամբ սահմանված ու վերապահված լիազորությունների լիարժեք կատարման և առկա արագ արձագանքում պահանջող խնդիրների լուծման պատշաճ իրականացման համար պահանջվում են կից ցանկով ներկայացված 782 894 900 ՀՀ դրամի միջոցները։
Կից ցանկով ներկայացված միջոցներից 236 480 000 ՀՀ դրամի միջոցները ձեռք են բերվելու միջազգային կազմակերպությունների միջոցների հաշվին, 36 902 900 ՀՀ դրամի միջոցները` Էկոպարեկային ծառայությանը 2024 թվականի պետական բյուջեով հատկացված 11001 միջոցառման հաշվին, իսկ 509 512 000 ՀՀ դրամի միջոցները, մասնավորապես 22 գործառնական մեքենաները՝ հագեցված «mobile» համակարգով և այլ տեսակի հատուկ կահավորանքով,  նախատեսվում է ձեռք բերել Էկոպարեկային ծառայությանը 2024 թվականի պետական բյուջեով հատկացված աշխատավարձի ֆոնդի տնտեսումների հաշվին։


3.Առկա խնդիրների առաջարկվող լուծումները
ՀՀ Սյունիքի մարզային վարչության գործառույթների պատշաճ իրականացումն ապահովելու նպատակով 509 512 000 ՀՀ դրամ արժողությամբ 22 գործառնական նշանակության մեքենաների (հագեցված «mobile» համակարգով և այլ տեսակի հատուկ կահավորանքով) ձեռքբերման համար առաջարկվում է փոփոխություններ կատարել «Հայաստանի Հանրապետության 2024 թվականի պետական բյուջեի մասին» օրենքում և փոփոխություններ ու լրացումներ կատարել ՀՀ կառավարության 2023 թվականի դեկտեմբերի 28-ի N 2323-Ն որոշման մեջ։
	
	4. Ակնկալվող արդյունքը
	««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ կապահովվի շրջակա միջավայրի նախարարության էկոպարեկային ծառայության ՀՀ Սյունիքի մարզային վարչության տեխնիկական հագեցվածությունը և պետական անտառներում, անտառային հողերում և բնության հատուկ պահպանվող տարածքների հսկողության գործառույթների պատշաճ իրականացումը:

5.Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է շրջակա միջավայրի նախարարության էկոպարեկային ծառայության կողմից:

6.Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունմամբ Հայաստանի Հանրապետության 2024 թվականի պետական բյուջեում եկամուտների և ծախսերի ավելացում կամ նվազեցում չի նախատեսում։

	7.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Իրավական ակտի ընդունումը ուղիղ կապված չէ ռազմավարական փաստաթղթերի հետ, սակայն դրա ընդունման անհրաժեշտությունը բխում է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N1902-Լ որոշման հավելված N 2 ի «Շրջակա միջավայրի նախարարություն» բաժնի 3․7-րդ նպատակի 7-րդ կետից:


